
冷门情诗

 

1.
君若扬路尘，妾若浊水泥，浮沈各异势，会合何时谐？——曹植《明月
上高楼》

2.
车遥遥，马憧憧。君游东山东复东，安得奋飞逐西风。愿我如星君如月
，夜夜流光相皎洁。月暂晦，星常明。留明待月复，三五共盈盈。——
范成大《车遥遥篇》

3.多情只有春庭月，犹为离人照落花。——张泌《寄人》

4.
那堪花满枝，翻作两相思。玉箸垂朝镜，春风知不知。——薛涛《春望
词》

5.
花开不同赏，花落不同悲。欲问相思处，花开花落时。——薛涛《春望
词》

6.离愁渐远渐无穷，迢迢不断如春水。——欧阳修《踏莎行》

7.重叠泪痕缄锦字，人生只有情难死。——文廷式《蝶恋花》

8.人生自是有情痴，此恨不关风与月。——欧阳修《玉楼春》

9.泪眼问花花不语，乱红飞过秋千去。——欧阳修《蝶恋花二首其一》

10.嗟余只影系人间，如何同生不同死？——陈衡恪《题春绮遗像》

11.
桃之夭夭，灼灼其华。之子于归，宜其室家。桃之夭夭，有蕡其实。之
子于归，宜其家室。桃之夭夭，其叶蓁蓁。之子于归，宜其家人。——
《周南。桃夭》

12.
山桃红花满上头，蜀江春水拍山流。花红易衰似郎意，水流无限似侬愁
。——刘禹锡《竹枝词九首�其二》

13.忆君心似西江水，日夜东流无歇时。——鱼玄机《江陵愁望有寄》

14.别来半岁音书绝，一寸离肠千万结。——韦庄《应天长》

15.临别殷勤重寄词，词中有誓两心知。——白居易《长恨歌》

16.
兽炉沈水烟，翠沼残花片，一行行写入相思传。——张可久《塞鸿秋》

17.执手相看泪眼，竟无语凝噎。——柳永《雨霖铃》

18.
亭亭画舸系春潭，直到行人酒半酣。不管烟波与风雨，载将离恨过江南
。——郑文宝《柳枝词》

19.人到情多情转薄，而今真个不多情。——纳兰性德《摊破浣溪沙》

20.明月楼高休独倚，酒入愁肠，化作相思泪。——范仲淹《苏幕遮》

21.尊前拟把归期说，未语春容先惨咽。——欧阳修《玉楼春》

22.相思一夜梅花发，忽到窗前疑是君。——卢仝《有所思》

23.相思似海深，旧事如天远。——乐婉《卜算子》

24.鱼沈雁杳天涯路，始信人间别离苦。——戴叔伦《相思曲》

25.
水纹珍簟思悠悠，千里佳期一夕休。从此无心爱良夜，任他明月下西楼
。——李益《写情》

26.
烛暗船风独梦惊，梦君频问向南行。觉来不语到明坐，一夜洞庭湖水声
。——元稹《梦成之》

27.
候馆梅残，溪桥柳细。草薰风暖摇征辔。离愁渐远渐无穷，迢迢不断如
春水。寸寸柔肠，盈盈粉泪。楼高莫近危阑倚。平芜尽处是春山，行人
更在春山外。——欧阳修《踏莎行�候馆梅残》

28.
吴山青，越山青。两岸青山相送迎，谁知离别情？君泪盈，妾泪盈。罗
带同心结未成，江头潮已平。——林逋《长相思�吴山青》

29.
荷叶罗裙一色裁，芙蓉向脸两边开。乱入池中看不见，闻歌始觉有人来
。——王昌龄《采莲曲》

30.思君如明烛，煎心且衔泪。——陈叔达《自君之出矣》

31.
山抹微云，天连衰草，画角声断谯门。暂停征棹，聊共引离尊。多少蓬
莱旧事，空回首、烟霭纷纷。斜阳外，寒鸦数点，流水绕孤村。销魂。
当此际，香囊暗解，罗带轻分。谩赢得、青楼薄幸名存。此去何时见也
，襟袖上、空惹啼痕。伤情处，高城望断，灯火已黄昏。——秦观《满
庭芳�山抹微云》

32.相见争如不见，有情何似无情。——司马光《西江月》

33.直缘感君恩爱一回顾，使我双泪长珊珊。——卢仝《楼上女儿曲》

34.忍把千金酬一笑？毕竟相思，不似相逢好。——邵瑞彭《蝶恋花》

35.诚知此恨人人有，贫贱夫妻百事哀。——元稹《遣悲怀三首其二》

36.终日两相思，为君憔悴尽，百花时。——温庭筠《南歌子四首其二》

37.
平生不会相思，才会相思，便害相思。身似浮云，心如飞絮，气若游丝
。空一缕余香在此，盼千金游子何之。证候来时，正是何时？灯半昏时
，月半明时。——?徐再思《折桂令》

38.鸿雁在云鱼在水，惆怅此情难寄。——晏殊《清平乐二首其二》

39.相恨不如潮有信，相思始觉海非深。——白居易《浪淘沙》

40.千金纵买相如赋，脉脉此情谁诉。——辛弃疾《摸鱼儿》

41.
月皎惊乌栖不定，更漏将残，辘轳牵金井。唤起两眸清炯炯。泪花落枕
红绵冷。执手霜风吹鬓影。去意徊徨，别语愁难听。楼上阑干横斗柄，
露寒人远鸡相应。——周邦彦《蝶恋花�早行》

42.明月不谙离恨苦，斜光到晓穿朱户。——晏殊《鹊踏枝》

